
GOUVÈNÈ CUOMO ANKOURAJE PREPARASYON POU LAK EFÈ NÈJ NAN LWÈS 

AK SANT NEW YORK AK NAN MOHAWK VALLEY 
 

Avètisman Lak Efè Nèj ap anvigè apati vandredi apremidi jiska nan fen samdi swa 
 

Rafal van ap koze mouvman ak nèj kap soufle e li kapab koze kondisyon kondwi 
ki danjere 

 
 
Gouvènè Andrew M. Cuomo jodia te ankouraje rezidan yo nan Lwès ak Sant New York 
ak Mohawk Valley pou kòmanse pran mezi ki nesesè pou prepare lapli glase ak farinaj 
nèj aswè a, sa ki pral fè tranzisyon a lak efè nèj ki pral afekte rejyon sa yo jiska samdi 
swa.  
 
Sèvis Nasyonal Meteyoloji te pibliye yon avètisman Lak Efè Nèj pou konte Chautauqua, 
Cattaraugus, southern Erie ak Wyoming nan lwès New York, southern Jefferson, central 
ak southern Lewis, konte nò ak sant Oswego nan sant New York ak Konte Oneida nan 
Mohawk Valley. Meteyo a prevwa nèj total de 8 a 15 pous. Bann nèj ki pi lou nan plato 
Mòn Tug ka pote jiska de a twa pye nèj nan sèten zòn. Gwo bann nèj lokalize ak rafal 
van ap fè kondisyon kondwi yo vin pi danjere akoz wout ki glise, nèj kap vante, ak fèb 
vizyon. 
 
“Avèk nèj ak move tanperati kap parèt nan orizon an pou sèten pati nan eta, Nouyòkè 
yo nan kominote sa yo ta dwe pran tan kounye a pou yo prepare. Planifye alavans pou 
kondisyon danjere, e, si ou dwe vwayaje, pran tan sou wout la,” te deklare Gouvènè 
Cuomo. “Administrasyon mwen an aktivman ap kontwole meteyo a kap evolye, e nou 
ankouraje tout Nouyòkè pou yo rete enfòme epi itilize prekosyon lè yap vwayaje nan 
fason pou yo gen yon fèt fen dane ki ansekirite.” 
 
Komisyonè Sekirite Enteryè ak Sèvis Dijans John P. Melville te deklare, “Sa a se 
youn nan wikenn ki pi frekante anvan fèt la e anpil moun ap sou wout yo ak nan sant 
dacha yo. Pran plis tan lè wap kondwi pou rive nan destinasyon w epi asire ke kay ak 
veyikil yo pare pou tanperati ivè a lè ou gen founiti ijans sou lamen.”  
 
Depatman Transpòtasyon Eta New York Siy Mesaj Varyab ap afiche avètisman 
meteyolojik enpòtan. Apeprè 1,300 operatè ak sipèvizè nan rejyon ki afekte yo pare pou 

reponn avèk 487 Gwo kamyon charyo/ kamyon fatra, 53 kamyon charyo mwayen / 
kamyon fatra, dis kamyon avèk charyo, 118 Chajè, 22 kamyon/chajè souflez nèj ki 
monte, ak resous anplis jan sa nesesè.  
 
NYSDOT gen plis pase 186,000 tòn sèl wout ki disponib. Nap fè otomobilis yo sonje 
pou yo tcheke 511NY lè yo rele 511 oswa lè yo gen aksè nan www.511ny.org anvan yo 
vwayaje. Sèvis gratis sa pèmèt itilizatè yo tcheke kondisyon wout yo ak enfòmasyon 
transpò. Itilizatè mobil yo ka telechaje aplikasyon mobil ajou gratis yo nan 511NY apati 
iTunes oswa Google Play stores. Aplikasyon an kounye a Drive mode, ki bay alèt son 
sou wout ki chwazi pandan yon itilizatè ap kondwi, avèti yo sou ensidan ak 
konstriksyon. Itilizatè yo ka fikse yon destinasyon anvan depa a epi resevwa 
enfòmasyon pou jiska twa wout. 
 
New York State Thruway Authority gen 485 operatè ki pare pou deplwaye 197 gwo 
chas nèj, 142 chas nèj mwayèn ak 54 charyo nan tout eta.  Thruway Authority gen plis 
pase 139,000 tòn sèl wout ki disponib nan tout sistèm nan. 
 
New York State Thruway Authority ankouraje otomobilis yo pou yo enskri pou resevwa 
imèl TRANSalert kap bay dènye enfòmasyon sou kondisyon sikilasyon sou otowout la. 
Otomobilis yo ka enskri pou TRANSalerts la. Vwayajè Thruway yo ka jwenn tou dènye 
enfòmasyon nan tan reyèl lè yo swiv @ThruwayTraffic on Twitter oswa lè yo vizite 
thruway.ny.gov pou yo wè yon kat anime kap montre kondisyon trafik la pou Thruway a 
ansanm avèk lòt wout yo nan Eta New York. 
 
Tout Nouyòkè ka jwenn enfòmasyon ijans atravè NY-ALERT, sistèm alèt ak 
notifikasyon ki baze sou entènèt, tout risk Eta a. Pou enskri, vizite nyalert.gov. Si ou pa 
posede oswa ou pa gen aksè a yon òdinatè, rele nimewo gratis 1-888-697-6972 oswa 
telechaje aplikasyon an sou smartphone ou nan ialertz.com.  
 
Anba wap jwenn yon lis atik ke tout rezidan yo ta dwe gen disponib:  

• Flach ak pil siplemantè. 

• Radyo pòtab ki alimante avèk pil oswa Radio Meteyo NOAA pou resevwa 
enfòmasyon ijans. Radyo a ap pèmèt ou tande previzyon move tan, 
enfòmasyon, ansanm avèk lòt ijans ke otorite lokal yo difize. 

• Rezèv manje pou sèt a dis jou. Manje ki gen anpil enèji tankou fwi seche oswa 
sirèt, ansanm avèk manje ki pa bezwen kwit oswa refrijerasyon pi bon. 
Egalman stoke yon rezèv ijans boutèy dlo. Kantite ki rekòmande pou chak 
moun se yon galon pa jou pou 7 a 10 jou.  

• Yon semèn apwovizyonman medikaman ak manje tibebe esansyèl.  

• Twous premye swen ak founiti.  

• Kouvreli anplis ak sak pou dòmi. 

• Ponp pou tenyen dife ak detektè lafimen – teste regilyèman pou asire ke yo 
travay komsadwa. 

 
 
Lòt konsèy sekirite pou sonje pou tanperati ivè a: 

Sekirite sou Wout la 
Li enpòtan pou chofè sou tout wout konnen chas-nèj woule nan vitès jiska 35 milalè, sa 
ki nan anpil ka pi ba pase limit vitès ki endike a, pou yo ka asire sèl yo simen an rete 
nan vwa otomobil yo epi pa dispèse andeyò wout la. Souvantfwa sou otowout ant eta, 
chas-nèj pral opere kòtakòt; se fason pi efikas ki gen mwens danje pou netwaye plizyè 
vwa yon sèl kou. 
 
Otomobilis ak pyeton yo pa dwe bliye chofè chas-nèj yo gen yon distans vizyon ki limite, 
epi gwosè ak wotè chas-nèj la rann li difisil pou manevre epi kanpe touswit. Nèj kap 
vante ki soti dèyè chas-nèj la ka diminye anpil nan viziblite oubyen koze kondisyon vwal 
blan. Chofè yo pa ta dwe eseye double chas-nèj yo, ni swiv yo twò pre. Kote ki gen 
mwens danje pou chofè kondi se lwen dèyè chas-nèj yo kote wout la klè ak sale. 
 
Men kèk nan konsèy ki pi enpòtan yo pou kondi san pwoblèm pandan sezon livè a: 

• Lè tanpèt ivè frape, pa kondwi si li pa vrèman nesesè. 

• Si ou dwe vwayaje, asire ke otomobil ou gen materyèl pou siviv tankou 
kouvreli, yon pèl, flach ak pil anplis, rad cho anplis, yon pè chèn kawotchou, 
kab pou bay batri chaj, manje enèji rapid ak rad ki gen koulè fonse pou itilize 
kòm yon drapo detrès. 

• Kenbe tank gaz ou ranpli pou evite gazolin nan konjele.  

• Si ou gen telefòn selilè oswa radyo de-direksyon ki disponib pou w itilize, chaje 
pil la epi mache avèk li kèlkeswa lè wap vwayaje. Si ou ta vin bloke, wap kapab 
rele pou mande èd, enfòme sekouris yo sou ki kote ou ye. 

• Asire ke yon moun konnen plan vwayaj ou.  
 
 
Prepare otomobil ou pou ivè 
Prepare otomobil ou pou sezon ivè a kounye a ap ede asire ke otomobil ou nan bon 
kondisyon fonksyonman lè ou bezwen l piplis  

• Fè yon mekanisyen tcheke atik ki annaprè yo nan otomobil ou:  
o Pil  
o Eswi glas ak likid pou lave machin  
o Antijèl  
o Sistèm alimaj  
o Tèmostat  
o Limyè  
o Sistèm echapman  
o Limyè kliyotan detrès  
o Chofaj  
o Fren  
o Dejivrè  
o Nivo lwil  

• Enstale bon kawotchou ivè. Asire ke kawotchou yo gen ase semèl. Tout 
tanperati radyal yo jeneralman adekwat pou pifò kondisyon ivè. Ou ka vle pote 
tou yon pè chèn kawotchou nan otomobil ou pou kondisyon gwo nèj.  

• Kenbe yon gratwa pou vit otomobil ak yon ti bale pou retire glas ak nèj epi 
kenbe omwen yon demi tank gaz pandan tout sezon ivè a.  

• Finalman, planifye vwayaj long avèk anpil atansyon. Tande rapò medya lokal 
oswa rele ajans lapolis pou dènye enfòmasyon sou kondisyon wout la.  

 
 
Kondwi ansekirite 
Koz prensipal lanmò ak blesi pandan tanpèt ivè se aksidan transpòtasyon.  

• Anvan ou ale dèyè volan pandan sezon ivè sa, chak chofè te ka aprann yon 
leson nan men chofè otobis nou yo. Li elemantè, men nou dwe kenbe otomobil 
nou yo san glas ak nèj. Bon vizyon se yon kle pou yon kondwit ki san danje.  

• Planifye arè w yo epi kite plis distans ant otomobil yo. Ou dwe pi vijilan. Sonje, 
akimilasyon nèj ka kache timoun ki pi piti yo. Anplis, toujou kontwole vitès ou 
avèk kondisyon wout la.  

 
 
Bloke nan yon veyikil 
Kisa ou ta fè si nèj ta bloke w sou wout la? Men kèk konsèy pou swiv:  

• Rete chita nan otomobil ou jiskase ou jwenn èd.  

• Fè otomobil la mache pou yon titan pou ka rete cho. Fè yon ti desann fenèt la 
epi asire ke tiyo echapman an pa gen nèj.  

• Limen limyè dòm lan aswè lè wap fè otomobil la mache pou bay sekouris yo 
siyal.  

• Kwoke yon mòso twal oswa yon rad sou otomobil ou a.  

• Fè egzèsis detanzantan lè ou detire bra, janm, dwèt ak zòtèy ou pou san ka 
kontinye sikile epi pou rete cho. 

 
Pou w jwenn plis enfòmasyon ak konsèy sekirite sou ivè, tanpri klike la. 

